
KONVENCIJA O PRAVIMA DJECE

Dokument koji opisuje temeljna ljudska prava naziva se Opća deklaracija o ljudskim pravima. Ona je 
usvojena u UN-u 10.12.1948.god. i od tada se 10.12. obilježava kao Dan ljudskih prava. 

• Prava djece proizašla su iz općih ljudskih prava, ona su specifična jer su i potrebe djece drugačije od 
potreba odraslih ljudi. 

• Dokument koji opisuje prava djece naziva se Konvencija o pravima djece. Usvojena je 1989. god. u 
UN-u. 

• Odnosi se na svu djecu do 18.godine.



ZAŠTO POSTOJI KONVENCIJA O PRAVIMA 
DJECE?

Djeca u svim dijelovima svijeta nemaju ista prava.

U nekim zemljama prava djece se ozbiljno krše. 

Ima zemalja u kojima nije obavezno da djeca idu u školu, posebno djevojčice.

U nekim zemljama (Afganistan, Somalija) dječaci već s 12 godina postaju vojnici i idu u rat.

U nekim zemljama (Brazil) djeca mlađa od 8 godina rade u tvornici.

Puno djece u svijetu umire od gladi.





U mjesecu 
decembru pričat 

ćemo o…



Pravu na slobodu mišljenja 

Za naše odjeljenje ovo je pored prava o životu i zdravlju, treće najvažnije pravo djeteta. Pravo 

na slobodu mišljenja predstavlja mogućnost da na neku određenu temu damo svoje mišljenje, 

bez straha da će nas neko spriječiti u tome ili nas kazniti zbog toga.  Iz ovog prava proizilaze 

dužnosti djeteta da i ono poštuje odnosno uvaža mišljenje svojih roditelja, drugara, učitelja, 

profesora itd.

Zabrana ili ne dopuštanje da dijete iskaže svoje mišljenje ili kažnjavanje djeteta zato što je 

pokušalo da se izrazi za određenu temu smatra se kršenjem ovog dječjeg prava.



Obaveza poštivanja tuđeg mišljenja 

Iz dječjeg prava na slobodu mišljenja proizašla je i obaveza djeteta da 

uvažava i poštuje tuđa mišljenja. Dijete od prvog dana treba poštovati 

mišljenje svojih roditelja, kada dođe u školu treba poštovati mišljenje 

učitelja i prijatelja u razredu, kasnije poštovati profesore itd. Mišljenje 

roditelja, učitelja, profesora najviše trebamo poštovati zato što su to 

osobe koje su prošle faze života koje mi prolazimo i mogu nam 

skrenuti pažnju na greške i uputiti nas na pravi put. 



Šta uraditi ako primijetite da su vaša ili tuđa 
prava ugrožena ?

Ako smatrate da su vaša prava na bilo koji način ugrožena nemojte šutiti. Odmah se obratite 

starijoj osobi (roditelju, razredniku/ici, stručnoj osobi u školi pedagogu i psihologu i sl.). Oni će 

vas u slučaju da je u pitanju teža povreda vašeg prava uputiti nadležnim institucijama (policiji, 

ombudsmenu za zaštitu dječijih prava…).



Izgled stranice ombudsmena za prava djece

Na stranici ombudsmena uvijek možete pronaći korisne 

informacije šta i kako raditi u slučaju da su vam prava 

ugrožena.

Link: Stranica Ombudsmena za prava djece 

https://www.ombudsmen.gov.ba/Default.aspx?id=3&lang=BS


Hvala na pažnji :)


